
Хроніка мастацкіх падзей

* * *
23 мая пайшоў з жыцця вядомы савецкі і беларускі мастак, заслужа-

ны дзеяч мастацтваў БССР (1982), удзельнік Вялікай Айчыннай вайны 
Аляксандр Аляксандравіч Салаўёў (1926–1921). З 1965 года А. Салаўёў 
працаваў мастаком-пастаноўшчыкам, а з 1977 па 1995 г. – галоўным ма-
стаком Нацыянальнага акадэмічнага драматычнага тэатра імя Я. Коласа. 
Абіраўся старшынёй праўлення Віцебскай абласной арганізацыі Саюза 
мастакоў БССР (1973–1977).

На працягу многіх гадоў А.А. Салаўёў падтрымліваў цесныя сяброўскія 
сувязі з выкладчыкамі кафедры выяўленчага мастацтва, выступаў у якасці 
рэцэнзента жывапісных і графічных дыпломных работ, што  выконваліся 
на мастацка-графічным факультэце. Творчасць Аляксандра Салаўёва стала 
неад’емнай часткай культуры не толькі Віцебска, дзе мастак аказаў значны 
ўплыў на фарміраванне мастацкага асяроддзя горада, але і ўсёй Беларусі 
другой паловы XX стагоддзя.

* * *

1 ліпеня адразу ў некалькіх залах Аршанскай гарадской мастацкай галерэі 
В.А. Грамыкі адбылося адкрыццё мастацкага праекта “ТэкСтыльная вегета-
цыя”, які быў арганізаваны кафедрай выяўленчага мастацтва Віцебскага 
дзяржаўнага ўніверсітэта імя П.М. Машэрава сумесна з Віцебскай аблас-
ной арганізацыяй Беларускага саюза мастакоў. Аўтар прадстаўленых 
у экспазіцыі твораў – вядомая беларуская мастачка і педагог, старшыня 
Віцебскай абласной арганізацыі ГА “Беларускі саюз мастакоў” (з 2019 г.) 
Таццяна Макляцова. Дадзены праект прадставіў гледачам найноўшыя 
формы тэкстыльнай і аб’ектнай творчасці, увасобленыя ў кампазіцыях роз-
ных гадоў.

* * *
У журы 14-га конкурсу-выставы творчых работ навучэнцаў дзіцячых 

мастацкіх школ і школ мастацтваў “Перспектыва-2021”, якая адкрылася  
15 чэрвеня 2021 года адразу на некалькіх пляцоўках у Віцебску (УК “Віцебскі 
абласны краязнаўчы музей”, ДУА “Дзіцячая мастацкая школа г. Віцебска”  
і ДУА “Дзіцячая школа мастацтваў № 3 г. Віцебска «Маладзiк»”), былі за-
прошаны дэкан МГФ А.А. Сакалова і дацэнт кафедры выяўленчага мастацт-
ва М.Л. Цыбульскі.

* * *
У выставе “Віцебскі мастак”, якая пачала экспанавацца 24 чэрвеня ў 

Мастацкім музеі (філіял УК “ВАКМ”), прынялі ўдзел выкладчыкі кафедры 
выяўленчага мастацтва А.Д. Кастагрыз, С.В. Мядзвецкі, А.В. Мядзвецкі,  
У.І. Осіпаў, С.М. Сотнікаў, М.Л. Цыбульскі.

* * *

9 верасня ў выставачнай прасторы Віцебскага дзяржаўнага ордэ-
на Дружбы народаў медыцынскага ўніверсітэта адкрылася выста-
ва дыпломных работ студэнтаў мастацка-графічнага факультэта ВДУ  
імя П.М. Машэрава. У дадзенай экспазіцыі прадстаўлены вучэбныя і твор-
чыя працы студэнтаў і дыпломнікаў кафедры выяўленчага мастацтва.  
На выставе можна ўбачыць як падрыхтоўчы, эцюдны матэрыял, так і за-
вершаныя, грунтоўна асэнсаваныя дыпломныя работы выпускнікоў. Цэлы 
шэраг твораў адлюстроўвае працу мастака з натуры, што традыцый-
на для дадзенага жанру. У той жа час маладыя мастакі не замыкаюцца 
ў рамках названай стылістыкі, звяртаючыся да розных формаў творчай 
інтэрпрэтацыі рэальнасці. Ре

